
उत्तराखंड की चारधाम यात्रा शुरू होने के साथ ही इस बार बदरीनाथ और केदारनाथ में 50-50 बेड के अस्पतालों का संचालन किया जाएगा.

इसके साथ ही बीमार यात्रियों को आपात स्थिति में हायर सेंटर पहुंचाने के लिए हेली एंबुलेंस सेवा भी शुरू की जा रही है. इसका संचालन केंद्र सरकार के सहयोग से होगा.

देहरादून में रविवार को एक कार्यक्रम में स्वास्थ्य मंत्री डॉ. धन सिंह रावत ने कहा कि चारधाम यात्रा में इस बार अन्य डॉक्टरों के साथ ही 375 बांड डॉक्टरों को भी तैनात किया जाएगा. इससे यात्रा के दौरान आने वाले तीर्थ यात्रियों के लिए बेहतर स्वास्थ्य सुविधाएं उपलब्ध हो पाएंगी. स्वास्थ्य मंत्री ने बताया कि स्वास्थ्य विभाग में 500 डॉक्टरों, 1555 नर्सिंग अधिकारी, एक हजार टेक्नीशियन की स्थाई भर्ती की प्रक्रिया अगले महीने शुरू हो जाएगी.

